
2024ko maiatzaren 6a, astelehena ¢ 50 zk.

Il - ARABAKO LURRALDE
HISTORIKOAREN TOKI ADMINISTRAZIOA

LANTARONGO UDALA

Lantarongo Udalak 2024ko ekitaldian kultura-elkarteen arloan eman beharreko dirulaguntzen
eta laguntzen deialdia eta oinarri arautzaileak

BDNS (ldentif.): 756313.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa Datu

Base Nazionalean aurki daiteke. Diru-laguntzak (https:/www.infosubvenciones.es/bdnstrans/
GE/es/convocatoria/756313).

Lantarongo Udalak onartu zituen 2024ko martxoaren 20an egindako osoko bilkura berezian,
Ogasun eta Aurrekontu Batzordeak 2024ko martxoaren 6an egindako proposamenaren arabera.

Dirulaguntzei buruzko azaroaren 17ko 38/2003 Lege Orokorraren 9. artikuluan xedatuta-
koaren arabera, eta Administrazio Publikoen Administrazio Prozedura Erkidearen urriaren 1eko
39/2015 Legearen printzipioekin bat etorriz, horiek argitaratzea ere onartzen da, guztiek jakin
dezaten.

l. Xedea

Deialdi honen xedea dirulaguntzak eta laguntzak ematea da, udalerrian udalaren esku-
hartzea osatzen duten ekimen, programa eta jarduera sozialak, soziokulturalak eta kirolekoak
garatzen laguntzeko, udal honek 2024-2026 aldirako onartutako dirulaguntzen plan estrategi-
koarekin bat etorriz.

2006ko maiatzaren 29ko ALHAON argitaratutako udal-ordenantzan, azaroaren 17ko 38/2003
Dirulaguntzen Lege Orokorrean eta lege horren Erregelamendua onartzen duen uztailaren 21eko
887/2006 Errege Dekretuan aurreikusitakoaren arabera arautuko da deialdia.

Oinarri hauetan aipatzen diren dirulaguntzen eta laguntzen kudeaketa printzipio hauen
arabera egingo da: publikotasuna, gardentasuna, lehia, objektibotasuna, berdintasuna eta
diskriminaziorik eza, eraginkortasuna finkatutako helburuak betetzean eta efizientzia baliabide
publikoak esleitzean eta erabiltzean.

Il. Kontzeptua

Lantarongo Udalak Lantarongo udalerrian egiten diren eta honako eremu hauekin lotuta
dauden proiektuak eta jarduerak sustatzeko ematen dituen funts publikoak doan eskuratzea
dirulaguntza edo laguntzatzat hartuko da, udalerriko bizilagunentzat, elkarteentzat eta irabazi-
asmorik gabeko erakundeentzat. Sustapen soziokomunitarioko esku-hartzeak: hirugarren adi-
nekoak. Hezkuntzakoak eta familiakoak, aisia eta denbora librea haur eta/edo gazteentzako
kolektiboentzat. Emakumearen sustapena. Ingurumena babestea eta energia berriztagarriak
sustatzea, hirugarren munduari eta lankidetzari eta garapenari laguntzea. Fatxadak margotzeko
eta eraikinetako harrizko fatxadak garbitu eta junturak berdintzeko laguntzak, baita tximiniak
garbitzekoak ere, eta katalogatutako etxebizitzak eta eraikinak birgaitzeko laguntzak. 2. Kultu-
ra-sustapeneko esku-hartzeak: prestakuntzakoak eta arte-sorkuntzakoak. Herritarrek parte hartzeko
kultura-jarduerak. Euskara. Kultura-hedapenekoak. Bisita kulturalak. 3. Kirola sustatzeko esku-
hartzeak: kirol-jarduerak. Federazioaren txapelketa eta liga ofizialetan parte hartzea. Kirol-ekital-
diak antolatzea eta garatzea, oinarrizko kirola eta Arabako boloa sustatzea. 4. Euskara; ikasteko
ikastaroetarako eta euskararen erabilera garatu eta sustatzeko jarduerak egiteko bekak.

Udalerriko bizilagunei zuzendutako laguntzak 2024ko urtarrilaren 1ean erroldatutako per-
tsona guztiei emango zaizkie, baldin eta erroldatuta jarraitzen badute eta dagozkien apartatuetan
ezarritako baldintzak betetzen dituztela egiaztatzen badute, korporazioko kideak barne. Hala ere,
ezin izango dute parte hartu haiek edo haien senideek formulatutako eskaeren prozeduretan.
Udaleko langileei ere emango zaizkie laguntzak, baldin eta justifikatzen badute laguntzak uda-
lek diruz lagundu ohi dituzten gaiei buruzkoak direla, eta gai horiek interes orokorrekoak eta
guztiontzat eskuragarriak direla, eta ez dutela inolako abantailarik haientzat, eta laguntzok
eskuratzeak ez dakarrela, inola ere, lehentasunezko tratu berezia, gainerako bizilagunengandik
bereizia, eta biztanle gutxiko udalerri honetan justifikatu gabeko kalte erantsia dakarrela haie-
tara jotzea ezinezkoa izatea.

lll. Baldintza orokorrak

Eman beharreko dirulaguntzak eta laguntzak 330.481000 kontu-sailen kargura ordainduko
dira. Kultura-elkarteak (4.800,00 euro).

Eta beharrezkoa izanez gero, bereziki kontuan hartuta proiektu edo jarduera berriak dau-
dela, edo animazio soziokulturaleko udal-zerbitzurik ez duten edo sor daitezkeen elkarte edo
erakundeek egin ditzaketela, udalak kreditu gehigarria emateko espedientea onartzeko izapideak
egingo ditu, onartutako 2023ko aurrekontuaren likidazioaren ondoriozko diruzaintzako geraki-
naren kargura, Aurrekontu Egonkortasunari eta Finantza Iraunkortasunari buruzko abenduaren
13ko 38/2013 Foru Arauan xedatutakoaren arabera.

Laguntzen eta dirulaguntzen baldintzak honako hauen mende egongo dira:

a) Borondatezkoak eta behin-behinekoak izango dira, legez edo erregelamenduz xedatzen
dena izan ezik.

b) Aurretik emandako dirulaguntzek ez dute eskatzaileen aldeko inolako eskubiderik sortuko,
eta aurrekoa ez da kontuan hartuko beste emakida baterako irizpide gisa, legez edo erregela-
menduz xedatzen dena izan ezik.

c) Ezin izango da eskatu dirulaguntzaren zenbatekoa handitzea edo berrikustea, hori justifi-
katzen duten salbuespenezko inguruabar justifikatuetan izan ezik.

Ez dira diruz lagunduko BEZari dagozkion gastuak, berreskuratu edo konpentsatu badaitezke.

Oinarri hauetan aurreikusitako dirulaguntzak, dagozkien ataletan kontrakoa adierazi ezean,
bateragarriak dira beste edozein erakunde publiko edo pribatuk helburu berarekin partikularrei,
elkarteei eta irabazi asmorik gabeko klubei eman diezazkiekeenekin, betiere horrek gainfinan-
tzaketarik ez badakar. Halakorik gertatuz gero, dirulaguntzaren zenbatekoa murriztu egingo da,
indarrean dagoen legerian ezarritakoaren arabera.

IV. Dirulaguntzak emateko eskumena

Udalaren osoko bilkurak izango du laguntzak eta dirulaguntzak emateko eskumena; nolanabhi ere,
eskumen horiek eskuordetu ahal izango dira tokiko legerian aurreikusitako baldintzetan.

V. Eskabideak aurkezteko dokumentazioa eta epea

2024ko abenduaren 31ra arte, eta salbuespen gisa, geroago aurkeztea onartuko da, baldin
eta beste erakunde baten dokumentazioa erantsi behar bada. Dokumentazio hori 2024ko aben-
duaren 31tik aurrera jasoko da.

VI. Deialdiaren oinarriak
1. Kultura-elkarteak.
1.1 Xedea.

Legeztatutako elkarteek 2024rako sustatzen dituzten jarduera soziokulturalek eragindako
gastuak finantzatzen laguntzea, aurrekontu-mugen barruan, betiere udal-eremuaren barruan
eta jarduera horiek udalarentzat interesgarritzat jotzen badira.

Ez dira diruz lagunduko zaindariaren jaien programaren barruan diruz laguntzen diren jar-
duera espezifikoak, ezta erabilera pertsonaleko materialek, otorduek, lunchek eta abarrek, dietek
eta joan-etorriek eragindako gastuak ere. Ez elkartearen barne-funtzionamendutik eta kudeake-
tatik eratorritako gastu materialak, ez haren jardueren zabalkundeari dagokion publizitatetik
eratorritakoak, ez eta udalak eskainitakoen proiektu paraleloak ere, udalaren esku-hartzearen
osagarri ez badira.

1.2 Onuradunak.

Irabazi-asmorik gabe eratutako elkarteak, egoitza Lantaronen dutenak eta legez eratuta eta
erregistratuta daudenak Euskadiko Elkarteei buruzko ekainaren 22ko 7/2007 Legearen arabera,
eta elkartea kokatuta dagoen herriko eta/edo udalerriko biztanleei zuzendutako udal-eremuko
programak edo jarduerak dituztenak, 2024an garatzeko egutegi espezifiko batekin.

Diru-laguntzei buruzko Lege Orokorraren 13. artikuluan ezarritako egoeraren batean dauden
eskatzaileak ezin izango dira dirulaguntzen onuradun izan.

1.3 lzaera.

Dirulaguntzak borondatezkoak izango dira, eta, beraz, ez da beharrezkoa izango aurkezten
diren eta deialdi honen oinarriak betetzen dituzten eskabide guztiei laguntza ekonomikorik ema-
tea. Dirulaguntza horiek ezin izango dira aurrekari gisa aipatu. Udal-dirulaguntzak bateragarriak
izango dira onuradunek lor ditzaketen beste laguntza batzuekin; hala ere, udal-dirulaguntzaren
zenbatekoa, bakarka hartuta edo beste erakunde batzuen dirulaguntza edo laguntzekin batera,
ezin izango da garatutako jardueraren defizitaren kostua baino handiagoa izan. Nolanahi ere,
dirulaguntzaren zenbatekoa ondoriozko defizitaren gainean kalkulatuko da.

1.4 Eskaera.

Elkarte interesdunek dirulaguntza eskabidea aurkeztu beharko dute udaletxean, ekitaldia
egin aurretik, antolatu beharreko ekitaldi eta jarduerak finantzatzeko.

Horrekin batera, honako hauek aurkeztu beharko dira: eskaera sinatu duenaren NANaren
fotokopia, elkartearen IFZarena eta erakundearen estatutuena, eta Eusko Jaurlaritzako elkar
teen eta erakundeen erregistroan legez eratuta dagoela egiaztatzen duen dokumentazioa,
jardueraren proiektuarekin batera. Bertan, honako hauek adierazi beharko dira: lortu nahi diren
helburuak, garapen-egutegia, programaren edo jardueraren kostu xehatua, deialdi honetatik
kanpo kudeatu beharreko baliabideak, beste erakunde batzuen (aldundiaren,...) dirulaguntzak,
eman diren edo eskatu diren eta ebazteke dauden, aurreko urtean egon diren eta zenbatekoa,
jardueragatiko diru-sarrerak, taldeko kideen zerrenda, bazkide bakoitzak ordaindu beharreko
kuotak eta elkartearen titulartasuneko kontua.

Garatutako jarduerekin zerikusia duten eta udalak eskatzen dizkien datu eta agiri guztiak
emateko konpromisoa hartzen dute onuradunek.

1.5 Prozedura.
Emateko prozedura norgehiagoka izango da, eskabideak alderatuz.
1.6 Zenbatekoa.

Eskaera egin eta gero egin beharreko lehenengo osoko bilkuran, udalbatzak erabakiko du,
nahitaez eta aldez aurretik, aurkeztutako dokumentazioa aztertu ondoren (programa, jardue-
ren aurrekontua eta eskatutako gainerako dokumentazioa), dirulaguntzaren bidezkotasuna.
Diru-laguntzaren zenbatekoa ateratzen den defizitaren arabera kalkulatuko da, eta inoiz ezingo
da ordaindu dirulaguntza gisa elkarteak bere jarduera guztietarako duen urteko defizita baino
handiagoa, programak baloratzeko irizpideei jarraikiz eta animazio soziokulturaleko zerbitzuaren
txostenaren arabera:

a) Egindako proiektu edo programaren eta jardueraren bideragarritasunagatik, seriotasuna-
gatik eta interesagatik, 30 puntu gehienez.

b) Jardueraren eta proposatutako helburuen interes publiko edo soziala, eta udalerrian duen
eragina, udalerriko herrietan ahalik eta jende gehienek jaso dezakeelako onura programa edo
jardueraren bidez, gehienez ere 30 puntu.

c) Elkarte berak aurreko urteetan eskatutako dirulaguntzen asebetetze-maila, parte-hartzea,
behar bezala justifikatzea eta gastua: 20 puntura arte.

d) Beste erakunde batzuei eskabideak egin izana egiaztatzeagatik eta erakunde eskatzaileak
beste finantzaketa-bide batzuetara jotzeko egiaztatutako zailtasunagatik: 10 puntu gehienez.

e) Eskatutakoaren eta erakunde eskatzailearen baliabide ekonomikoen eta jardueraren ar-
teko proportzionaltasunagatik, gehienez 5 puntu.

f) Egin beharreko jarduera kopuruagatik, gehienez 5 puntu.

Balorazioaren ondorioz lortutako puntuak aplikazio-ehuneko honekin bat etorriko dira:

1-25 puntu 0 dirulaguntza
26 puntutik 50era Dirulaguntzaren ehuneko 50
51 puntutik 100 puntura Dirulaguntzaren ehuneko 60

Diru-laguntzaren gehieneko muga urteko 600,00 eurokoa izango da.

Eskaera aurkeztu eta 3 hilabeteko epean interesdunei ez bazaie ebazpenik jakinarazi, admi-
nistrazio-isiltasunez ezetsitzat joko da.

1.7 Justifikazioa eta ordainketa.

2024ko abenduaren 31ra arte, onartutako dirulaguntza ordaintzeko eskabidearekin batera,
honako hauek aurkeztu beharko dira: egindako jardueren fakturen eta horiek ordaindu izanaren
frogagirien kopiak; egindako jarduera bakoitzeko xehatutako sarreren eta gastuen balantzea;
eta diruz lagundutako jardueraren memoria bat, beste administrazio, organismo edo erakunde
publiko batek helburu bererako emandako beste dirulaguntza edo laguntza batzuk eskatu diren
edo ez dioen zinpeko aitorpenarekin. Beste dirulaguntzaren bat jaso bada, zein kopuru jaso den
eta zein administraziok eman duen adierazi beharko da, dirulaguntzaren egiaztagiriarekin batera.

1.8 Onuradunen betebeharrak.

Betekizunak eta baldintzak betetzen direla justifikatzea, bai eta dirulaguntzaren xede den
jarduera egin dela eta haren helburua bete dela ere.

Dirulaguntza ematen duen organoak egin beharreko egiaztapen-jarduketak onartzea, bai eta
eskumena duten nazioko zein Europako Erkidegoko kontrol-organoek egin dezaketen finantzako
egiaztapen- eta kontrol-jarduketa oro ere, eta egindako jardueretan eskatzen den informazio
eta dokumentazio guztia ematea, Herri Kontuen Euskal Epaitegiak eska ditzakeenak barne.

Organo emaileari jakinaraztea bestelako dirulaguntzak, laguntzak, diru-sarrerak edo baliabi-
deak lortu direla diruz lagundutako jarduerak finantzatzeko.

Zerga-betebeharrak eta Gizarte Segurantzarekikoak egunean dituela egiaztatzea.

Pertsona juridikoa bada, kontabilitate-liburuak, erregistro izapidetuak eta gainerako doku-
mentuak behar bezala ikuskatuak izatea, kasu bakoitzean onuradunari aplikatzekoa den mer-
kataritzako eta sektoreko legeriak eskatutako baldintzetan.

Jasotako funtsak zertan erabili diren justifikatzen duten agiriak gordetzea, dokumentu ele-
ktronikoak barne, egiaztapenak eta kontrolak egiteko erabil baitaitezke.

Jardueraren publizitatean honako hau adierazi beharko da: Lantarongo Udalaren lagun-
tzarekin.

2. Arau horiek interpretatzea.

Udalak beretzat gordetzen du arau horiek interpretatzeko ahalmena, eta arau horiek aplika-
tzean zalantzarik izanez gero, horien irizpidea gailenduko da.

Komunioi, 2024ko apirilaren 20a

Alkatea
JOSE LUIS SALVIDEA MARTINEZ

